
Annotatsiya. O’qituvchilarning касбий pedagogik mahoratini oshirish jarayoni bugungi 

qo‘yilayotgan talablarga muvofiq tashkil etilishi, uning shakllari, mazmuni va usullari тинмай ошириб 

бориш  зарурлиги ёритиб берилган. 

Аннотация. Освещены вопросы повышения профессионального мастерства учителей, 

организации учебного процесса по требованиям  сегодняшнего дня. 

Annotation. It was emphasized that the process of professional pedagogical skills of teachers 

should be organized in accordance with the requirements, and its forms, content and methods should be 

increased without interruption 

Kalit so‘zlar: pedagogik mahorat, malaka oshirish, kasbiy diagnostika, axborot- kommunikatsion 

texnologiyalar, kasbiy faoliyatir, дavriy diagnostika. 

Dolzarbligi. O‘qituvchilarning kasbiy pedagogik mahoratini oshirish jarayoni bugungi 

qo‘yilayotgan talablarga muvofiq tashkil etilishi, uning shakllari, mazmuni va usullari zamonaviy 

darajada bo‘lishi zaruro, Zero, o‘qituvchining pedagogik mahorati bilimli va zakovatli yoshlarni 

tarbiyalab, voyaga yetkazishda muhim omil hisoblanadi. 

Umumiy o‘rta ta’lim maktablari o‘qituvchilarining pedagogik mahoratini oshirish jarayoni bugungi 

qo‘yilayotgan talablarga muvofiq tashkil etilishi, uning shakllari, mazmuni va usullari zamonaviy 

darajada bo‘lishi zarur. Bunda pedagog  mutaxasislarning  malakasini oshirish masalasida kasbiy 

diagnostika yo‘nalishidagi innovatsiyalarning ayrimlari  haqida to‘xtalib o‘tamiz: 

-malaka oshirishga ehtiyojlarni kasbiy diagnostika asosida ilmiy asoslangan holda aniqlash; 

-malaka oshirishning aniq maqsadlarini belgilash va shu orqali malaka oshirishni sifatli, tejamli, 

yuqori samarali bo‘lishini ta’minlash; 

-malaka oshirish mazmunini ilmiy asoslangan holda ishlab chiqish; 

-malaka oshirishning tashkiliy-pedagogik shakllari va usullarini takomillashtirish; 

-malaka oshirishning davriyligi, davomiyligi va turli shakllarini ilmiy asoslarda belgilash; 

-malaka oshirish sifatini belgilash mezonlarini ishlab chiqish; 

-malaka oshirishni ilmiy asosda, haqiqiy ehtiyojlarga muvofiq rejalashtirishni yo‘lga qo‘yish va 

boshqalar. 

Endi esa malaka oshirishda kasbiy diagnostika yo‘nalishidagi innovatsiyalarning ayrim jihatlarini 

qisqacha ko‘rib o‘tamiz. Umumiy o‘rta ta’lim maktablari pedagoglari faoliyatini ma’lum tizimga muvofiq  

kuzatish, qiyoslash, muntazam monitoring  qilib borish asosida malaka oshirishdan ko‘zlangan maqsadlar 

belgilanadi. 

Bu maqsadlarga erishiish uchun pedagoglarining  kasbiy faoliyati bo‘yicha tayyorgarlik darajasini, 

uning muayyan vaqt oraliklaridagi o‘zgarishlari dinamikasini, qaysi yo‘nalishlarda yuqori yoki quyi 

darjada ekanligini, mavjud bo‘shliklarni aniqlash va shu bilan birga pedagoglar faoliyatining asosiy 

ko‘rsatkichi sifatida o‘quvchilar bilim sifatini  oshishi va erishgan natijalari  ko‘rsatkichlari va 

dinamikasini, ular salohiyatidagi yuqori, quyi darajadagi kamchiliklarni aniqlab borishdan iborat bo‘ladi. 

Kasbiy diagnostika ishlari hamda pedagoglarning  o‘zini o‘zi kasbiy diagnostikasi umumiy o‘rta ta’lim 

maktablarining  rahbarlari va mas’ul xodimlari  hamda rahbar tashkilotlari tomonidan olib boriladi. 

Kasbiy diagnostikaning yo‘nalishlari pedagogning  o‘z sohasi, o‘z fani va mashg‘ulot o‘tkazish 

metodikasi bo‘yicha ilmiy-nazariy, uslubiy hamda amaliy bilim, ko‘nikma, malakalari, zamonaviy ilg‘or 

pedagogik texnologiyalar, interfaol ta’lim usullari, axborot-kommunikatsiya texnologiyalaridan 

foydalanish, umumpedagogik, psixologik, ma’naviy, ma’rifiy tayyorgarligini diagnostika qilish 

yo‘nalishlaridan iborat  bo‘ladi. 

Kasbiy diagnostikaning usullari  turli bo‘lib, ulardan asosiylari test sinovi, savol-javoblar, 

pedagogning darslarini kuzatish va tahlil qilish, uning kasbiy faoliyatiga nisbatan umumiy o‘rta ta’lim 

maktabi jamoa a’zolarining, ota-onalarning munosabatlarini so‘rovnomalar orqali o‘rganish, pedagogning 

o‘zini o‘zi kasbiy diagnostika qilish natijalarini hamda o‘quvchilar bilimining  o‘sish  ko‘rsatkichlarini 

hisobga olish va boshqalardir. 

Pedagogning lavozim majburiyatlari, o‘quv reja, dasturlar, o‘quv-metodik materiallar, darslik va 

pedagoglik  faoliyatiga tegishli me’yoriy-huquqiy hujjatlar va shu kabilar  kasbiy diagnostika vositalari 

hisoblanadi va ular kasbiy diagnostikani o‘tkazish hamda  natijalarini aniqlash uchun asosiy mezonlarni 

belgilaydi. 

Kasbiy diagnostikani amalga oshirish vaqtiga ko‘ra muntazam, davriy va navbatdan tashqari 

turlarga ajratish mumkin. Bunda muntazam yoki uzluksiz kasbiy diagnostikani  umumiy o‘rta ta’lim 

maktabida maktab direktorining o‘quv ishlari bo‘yicha  o‘rinbosari yoki  fan metod birlashmasi rahbari 

tomonidan olib borilishi hamda pedagog tomonidan o‘zini o‘zi muntazam diagnostika qilib borishi zarur 

bo‘ladi. Davriy diagnostikani yarim yilda tuman xalq ta’limi bo‘limi metodisti va maktab direktorining 

o‘quv ishlari bo‘yicha  o‘rinbosari  fan metod birlashmasi rahbari bilan hamkorlikda o‘tkazadi. Zarur 

hollarda navbatdan tashqari kasbiy diagnostika o‘tkazilishi ham mumkin. 

Kasbiy diagnostika pedagogning  tayyorgarlik darajasini va undagi kamchiliklarni tezkor aniqlash 

hamda o‘z vaqtida bartaraf etib borish imkonini beradi. Shu bilan birga kasbiy diagnostika asosida aniq 

maqsadli malaka oshirishni tashkil qilish imkoni yaratiladi. Buning natijasida  pedagog  malaka 

oshirishining turli shakllari orasidan har bir muayyan maqsadga muvofiqlarini tanlash imkonini beradi va 

malaka oshirishning sifati va samaradorligi zamonaviy talablar darajasida yuqori bo‘lishiga xizmat qiladi. 

